
Ro-ràdh

Tha an dùbhlan ionnsachaidh seo air a sholarachadh le Foghlam Alba mar thaic do theagasg foghlam èiginn agus fulangais. Tha e a’ dùbhlanachadh luchd-ionnsachaidh gu obrachadh a-mach na dh’fheumadh iad de shalann airson dèiligeadh ri pìos sònraichte de chabhsair, rathad no raon-laighe air a ghlanadh de shneachd. Tha an duilleag ‘Fiosrachadh do luchd-ionnsachaidh’ a’ toirt fiosrachadh mun dùbhlan, a’ mìneachadh nan gnìomhan, a’ toirt eisimpleirean de stòrasan feumail agus a’ tabhann cheistean do luchd-ionnsachaidh meòrachadh orra. 

Thoiribh an aire: Tha ceanglaichean eadar-lìn san stòras seo gu YouTube. Thathar a’ moladh gun sgrùd luchd-cleachdaidh na cliopan agus beachdan sam bith a tha leotha ro-làimh, gus am freagarrachd a mheasadh. Chan eil Foghlam Alba cunntachail do shusbaint air làraich-lìn air an taobh a-muigh. 

 Eòlasan agus Builean 

· Tha mi ag ionnsachadh cunnart a mheasadh agus a stiùireadh, mi fhìn agus càch a dhìon, agus comas air cron a lùghdachadh nuair a ghabhas sin a dhèanamh. HWB 1-16a - 4-16a

· Tha fios agam agus is urrainn dhomh a thaisbeanadh mar a chumas mi mi fhìn agus càch sàbhailte agus mar a fhreagras mi ann an raon de shuidheachaidhean èiginn. HWB 1-17a - 4-17a

· Mar a bhios mi a’ leudachadh agus a’ neartachadh m’ eòlas air feartan de dhiofar sheòrsaichean bathair-bog, a’ gabhail a-steach iadsan a tha a’ cuideachadh le fiosrachadh a lorg, eagrachadh, a stiùireadh agus a ruigsinn, is urrainn dhomh na tha mi ag ionnsachadh a chur an gnìomh ann an diofar shuidheachaidhean. 
TCH 1-03a - 2-03a

· Is urrainn dhomh raon de mhapaichean agus siostaman fiosrachadh cruinn-eòlais a chleachdadh airson co-dhùnaidhean a thional, eadar-mhìneachadh agus a thaisbeanadh agus is urrainn dhomh raon de fheartan taobh a-staigh Alba, an RA, an Roinn Eòrpa agus an saoghal farsaing a lorg. SOC 3-14a (also 4-14a)

· An dèidh dearbhadh dè na h-obrachaidhean a-mach a tha a dhìth, is urrainn dhomh ceistean fhuasgladh anns a bheil àireamhan slàn a’ cleachdadh raon de mhodhan, a’ roinn mo dhòighean obrach agus m’ fhuasglaidhean le càch. MNU 2-03a

· Is urrainn dhomh na h-aonadan tomhais coitcheann a chleachdadh, iompachadh eadar aonadan dàimheach den t-siostam mheatrach agus obrachaidhean a-mach a choileanadh ann am fuasgladh cheistean. MNU 2-11b (also 3-11b)

Ga thoirt nas fhaide

Dh’fhaodadh luchd-ionnsachaidh an gnìomh seo a choileanadh a’ coimhead ri raointean eile, mar eisimpleir an raon-cluiche no pàirc chàraichean ionadail.

Ma bhithear a’ cleachdadh an raoin-cluiche, dh’fhaodadh luchd-ionnsachaidh gnìomh tomhais làimhe a choileanadh a thuilleadh air Google Earth a chleachdadh airson coimeas a dhèanamh eadar na toraidhean agus neo-mhearachdachd gach dòigh a dheasbad. 

Dh’fhaodadh luchd-ionnsachaidh rannsachadh a dhèanamh air cò às a tha an salann airson ar rathaidean is cabhsairean a’ tighinn, mar a tha e diofraichte bho shalann bùird agus na tha e a’ cosg. Is urrainn don seo cothrom a thoirt seachad air obrachadh ann an com-pàirteachas leis a’ chomhairle ionadail. 

Dh’fhaodadh luchd-ionnsachaidh beachdachadh cuideachd air na buaidhean nas fharsainge (me àrainneachdail no ionmhasail) de bhith a’ cleachdadh salainn airson dèiligeadh ri rathaidean is uachdaran rè mìosan a’ gheamhraidh. 



http://www.educationscotland.gov.uk/readyforemergencies

Fiosrachadh do luchd-ionnsachaidh

Fiosrachadh mun dùbhlan	Stòrasan


Tha cumail rathaidean is chabhsairean falamh de shneachd agus deigh na phrìomhachas ann an Alba rè mìosan a’ gheamhraidh gus mì-riaghailt siubhail a sheachnadh agus am poball a chumail sàbhailte. Nuair a tha droch shìde ag adhbharachadh suidheachaidhean reòite no sneachda, tha meudan mòra de shalann agus de mhorghan gan cleachdadh gus rathaidean agus raointean-laighe a chumail fosgailte agus cabhsairean saor bho dheigh. 

Faodaidh aithne air na dh’fheumar de shalann gus an gnìomh seo a choileanadh tro gheamhradh cruaidh a bhith doirbh ro-innse, an dà chuid don phoball agus do na h-ùghdarrasan ionadail, ach tha aithne air an uimhir de shalann airson pàirt shònraichte a ghlanadh na phuing tòiseachaidh mhath. 




YouTube: Bi ullaichte airson a’ gheamhraidh

https://www.youtube.com/watch?v=wUt3fLjEYKw

Google Earth

https://www.google.com/earth/
Taoitearan Google Earth: Tarraing agus tomhas

https://www.google.co.uk/intl/en_uk/earth/outreach/learn/#drawing-and-measuring

Gnìomhan

Coimhead an bhidio ‘Bi ullaichte airson a’ gheamhraidh’ (faic ‘Stòrasan’) gus an dòigh as fheàrr air sneachd a ghlanadh fhaighinn a-mach.

Fosgail Google Earth, lorg an taigh agad a’ cleachdadh do chòd-puist agus coimhead a-steach air do shràid. 

Cliog air a’ phutan ‘Rùlair’ aig mullach an sgrion gus inneal rùlair fhosgladh.   

Cleachd na tomhasan faid agus leud gus farsaingeachd an draibh agad obrachadh a-mach no earrann de rathad taobh a-muigh an taighe agad an am m2. Dh’fhaodadh gum feum thu seo a dhèanamh ann am pìosan.  

Cleachd am fiosrachadh bhon bhidio gus na dh’fheumas tu de shalann obrachadh a-mach nam biodh tu airson dèiligeadh ris a’ chabhsair an dèidh an sneachd a ghlanadh. 

Cuideachadh – tha mion-fhiosrachadh air cleachdadh Google Earth airson tomhasan a dhèanamh, ri fhaotainn tro thaoitearan Google Earth. (faic ‘Stòrasan’).  

Ceistean meòrachail

· Dè na h-adhbharan sòisealta is eaconamach airson glanadh rathaidean is chabhsairean sa gheamhradh?

· Carson a bhios sinn a’ cleachdadh salainn gus rathaidean is cabhsairean a dhèanamh nas sàbhailte?  

· Carson nach bu chòir dhut uisge teth a chleachdadh airson sneachd a leaghadh air rathaidean is cabhsairean?  

· A thuilleadh air salann, dè eile air am faodadh feum a bhith agad airson cuideachadh le sneachd a ghlanadh?  

· Dè an t-àm as fheàrr airson sneachd a ghlanadh?  

· Carson a dh’fhaodadh sinn àiteachan a shalannadh mu cur e sneachd?  

· Dè a’ bhuannachd a th’ ann salann a chleachdadh seach gainmheach?  

· Cuin a tha cead agad sneachd a ghlanadh bho na cabhsairean?


http://www.educationscotland.gov.uk/readyforemergencies



2
image4.jpeg




image5.jpeg
Education
Scotland

) Foghlam Alba




image6.jpeg




image7.jpeg




image8.jpeg
i





image9.jpeg




image1.jpeg
READY FOR EMERGENCIES?




image2.jpeg




image3.jpeg




